
				এই পাতাটির মুদ্রণ সংশোধন করা প্রয়োজন। 
y SRb7 Vuqñğ6 ܘN ܚ-}܀à ؟ܗܝj ܐ
ঘটনাক্রমে এই সময়ে আমেরিকাবাসিগণ স্বাধীনতাপ্রয়াসী হইয়া ইংলেণ্ডেশ্বরের সহিত তুমুল সংগ্রামে প্রবৃত্ত হইল। এই যুদ্ধে ফরাসী জাতি আমেরিকাবাসিগণকে সাহায্য প্রদানের নিমিত্ত ব্যগ্রতা প্রদৰ্শন করিতে লাগিল। ফরাসী গবর্ণমেণ্ট মার্কিন জাতির সাহায্যার্থ সৈন্য, অর্থ ও রণতরী প্রেরণ করেন এই ইচ্ছা দেশের সর্বসাধারণের হৃদয়ে জাগরিত হইয়া উঠিল। কিন্তু রাজস্ব-সচিব নেকার দেখিলেন যে, মার্কিন জাতির সাহায্যকল্পে অর্ণবসহায় ইংলণ্ডের সহিত যুদ্ধ ঘোষণা করিতে হইলে বিপুল অর্থের প্রয়োজন ; অর্থহীন ফরাসীরাজ কি প্রকারে সেই অর্থ সংগ্রহ করিয়া যুদ্ধের ব্যয় নিৰ্বাহ করিবেন ? এই চিন্তা করিয়া মন্ত্রীবর আমেরিকা-যুদ্ধে যোগদান করিতে অনিচ্ছা প্রকাশ করিলেন। কিন্তু ফরাসী জাতি তাহাতে পরিতৃপ্ত হইল না। ফ্রান্স নির্লিপ্ত থাকিয়া স্বাধীনতাপ্রয়াসী মার্কিন জাতির পরাভব দর্শন করিবে: এই চিন্তায় সর্ব্ব সম্প্রদায় উন্মত্ত হইয়া উঠিল। অচিরে রাজ্যের এক প্রান্ত হইতে অপর প্রান্ত পর্য্যন্ত ঘোরতর আন্দোলন উপস্থিত হইল। ভূস্বামিগণের ও সৈনিক বিভাগের কর্ম্মচারীদিগের যোগদান নিবন্ধন সেই আন্দোলন ভয়ঙ্কর আকৃতি ধারণ করিল। তখন অনন্যেপায় হইয়া ষোড়শ লুই জাতীয় ইচ্ছা পূরণকল্পে আমেরিকা-সমরে যোগদান করিতে বাধ্য হইলেন।
ফরাসী জাতির সাহায্যে আমেরিকার জয়লাভ হইল। স্বাধীনতাপ্রয়াসী মার্কিন জাতি বীরদৰ্পে জগতীতলে স্বীয় মহিমঞ্চৰজা উত্তোলন করিল। সাম্য ও স্বাধীনতার মুখোজ্জল দৃষ্ট সাম্য ও স্বাধীনতাবাদিগণ ভূমণ্ডলের সর্ব্বত্রই জয়োল্লাসে উন্মত্ত হইল। সুদূর আমেরিকা হইতে ফ্রান্সবাসীরা যশোব্যিমণ্ডিত শিরে গৃহে প্রত্যাগত হইয়া জয়নাদে দিগদিগন্ত নিনাদিত করিল। ফরাসী জাতির আনন্দের ब्रश्लि ना । किख भांकिtनज्ञ জয়লাভ আসন্ন ফরাসী বিপ্লবের মুখ্য \কারণে পরিণত হইল। মার্কিনের সাহায্যার্থে দণ্ডায়মান হইয়া ফরাসী জাতি আত্মশক্তি উপলব্ধি করিতে সমর্থ হইল। তাহদের শক্তি, সামর্থ্য, উৎসাহ, উদ্যম চতুগুণ হইল। সুতরাং, মার্কিন সমরই যে ফরাসী বিপ্লবের অন্যতম কারণ তদ্বিষয়ে অনুমাত্র সন্দেহ माछे।
যাহা হউক স্বাধীনতা-সমরে যোগদান নিবন্ধন ফরাসী গবর্ণমেণ্টের রাজস্ব বিভাগে অশেষবিধ বিশৃঙ্খলা উপস্থিত হইল। যুদ্ধের ব্যয় নির্বাহের নিমিত্ত গবর্ণমেণ্টের ঋণবৃদ্ধি হইল। নেকার অনঙ্গোপায় হইয়া, মিতব্যয়িতার আশ্রয়

